
Мавжуд муаммо ёки бирор ма-
салани ҳал қилиш ҳақида бош 
қотирганда беихтиёр “Буни 

ечишнинг қандай йўли бор?” дея ўйлай-
миз. Ёхуд эшик ичкаридан қулфланиб 
қолса-да, “Очиш йўлини топинглар” де-
йилади. Муайян жараённи амалга ошириш 
механизми хусусида сўз юритилгандаям 
“Бошқа йўли йўқми?” тарзида албатта са-
вол қўйилади. Модомики, мақсадга етка-
задиган ҳам йўл, маррага, элтадиган ҳам 
йўл. Бунда яқинроқ ва самаралироқ йўлга 
барча танловларда устуворлик берилиши 
шубҳасиз.

Қизиғи шундаки, илғор инновация-

ларга етакловчи ва тармоқлар равнақи-
ни бирдек тезлаштирувчи, пировардида 
умумжамият манфаатларига хизмат қи-
лувчи тараққиёт йўллари ҳамма вақт ҳам, 
янада эътиборлиси, ҳамма жойда ҳам 
яратилавермайди. Изчил ривожланиш 
босқичига қадам қўйган, инсон қадрини 
улуғлаш давлат сиёсати даражасига кўта-
рилган юртдагина шундай ЙЎЛ тутилади. 
Ўзини қийнаш туфайли оқарган сочлар, 
халқнинг эртасини ўйлаб ўтказилган бе-
дор тунлар, илмий идрок ва теран тафак-
кур эвазигагина яратилади бундай ЙЎЛ.

Шу маънода, Янги Ўзбекистоннинг 
Тараққиёт стратегиясини кейинги беш 

йилликка мўлжаллаган муддаоларимиз-
га етишнинг ишончли ЙЎЛИ, десак мубо-
лаға бўлмайди. Бу ЙЎЛнинг афзаллигини 
кенг жамоатчиликка таъсирчан шаклда 
етказиш эса оммавий ахборот воситала-
ри вакиллари зиммасига улкан масъулият 
юклайди. Айни ҳақиқатдан келиб чиққан 
ҳолда, “XXI asr” газетаси ижодий жамоаси 
янги рукн очишга қарор қилди.

“ЕТТИ ЙЎЛНИНГ ЮЗ ЙЎЛАГИ” деб 
номланган мазкур рукн остида   Янги 
Ўзбекистоннинг Тараққиёт стратегияси 
мазмун-моҳияти ва долзарб аҳамияти, 
уни жорий йилда амалга оширишга оид 
давлат дастури доирасида қилинаётган 

ишлар хусусида сенатор ва депутатлар, 
олим ва тадқиқотчилар, таҳлилчи ва экс-
пертлар, партия фаоллари ва тарафдор-
лари, журналист ва блогерлар фикрлари 
бериб борилади.

Марҳамат, минбар сизга мунтазир! 
Самимий мулоҳазаларингизни кутамиз.

P.S.: Кейинги сонимизда янги рукн-
нинг дастлабки меваси сифатида жур-
налист Озод Ражабовнинг “Қўшқават-
ли қумсоат” сарлавҳали мақоласини 
мутолаа қилишингиз мумкин. Унда Та-
раққиёт стратегиясининг ўқ илдизини 
акс эттирувчи мисоллар публицистик 
услубда таҳлил қилинади.

Давоми 2-3-саҳифаларда.

Ўзбекистон Респуб
ликаси Президенти 
Шавкат Мирзиёев 
жорий йил 28 январда 
“2022 – 2026 йилларга 
мўлжалланган Янги 
Ўзбекистоннинг тарақ
қи ёт стратегияси 
тўғрисида” ги фармонни 
имзолади. O‘zLiDeP 
Сиёсий Кенгаши Ижро-
ия қўмитаси ҳамда 
парламент қуйи палата-
сидаги фракциясининг 
қўшма йиғилишида 
мазкур ҳужжатнинг маз-
мунмоҳияти ва ҳаёти
миз  да тутган долзарб 
аҳамияти хусусида сўз 
юритилди.

Пандемиянинг олдини олиш қоида-
лари ва карантин талабларига риоя қи-
линган ҳолда видеоселектор тарзида 
ташкил этилган мулоқотда ҳудудий пар-
тия ташкилотлари раҳбарлари, маҳал-
лий кенгашлар депутатлари ва оммавий 
ахборот воситалари вакиллари иштирок 
этди. 

Тадбиркорлар ва ишбилармонлар ҳа-
ракати – Ўзбекистон Либералдемократик 
партияси Сиёсий Кенгаши Ижроия қўми-
таси раиси, Олий Мажлис Қонунчилик па-
латаси Спикери ўринбосари Актам Хаи-
тов йиғилишни кириш сўзи билан очар экан, 
юқорида тилга олинган фармон билан “2022 
– 2026 йилларга мўлжалланган Янги Ўзбекис

тоннинг тараққиёт стратегияси” ва уни “Ин-
сон қадрини улуғлаш ва фаол маҳалла йи-
ли”да амалга оширишга оид давлат дастури” 
тасдиқланганини алоҳида таъкидлади.

Тараққиёт стратегияси 7 та устувор 
йўналиш ва 100 та муҳим мақсаддан ташкил 
топгани замирида ҳам ўзига хос маъно му-
жассам. Бу тасодифий рақамлар эмаслиги-
ни нафақат миллий, балки халқаро миқёсда-
ги экспертлар ҳам очиқ эътироф этишаётир. 
Шунингдек, узоқни кўзлаб белгиланган тад-
бирларни амалга оширишнинг молиявий 
манбалари аниқ кўрсатилгани нуфузли таҳ-
лилчилар эътиборидан четда қолмаяпти. Мо-
домики, Тараққиёт стратегиясини 2022 йилда 
амалга оширишга оид давлат дастурида ре-
жалаштирилаётган вазифаларни бажариш-
га умумий қиймати 55 трлн сўм ва 11,7 млрд 
АҚШ доллари миқдоридаги маблағлар ажра-
тилгани диққатга сазовор, албатта. 

Тараққиёт стратегиясининг барча йўна-
лишларида инсон қадрини улуғлаш ғояси 
мустаҳкам пойдевор янглиғ акс эттирилган 
бўлиб, унда халқимизнинг фаровонлигини 
янада ошириш, иқтисодиёт тармоқларини 
трансформация қилиш ва тадбиркорлик-
ни жадал ривожлантириш, фаол фуқаролик 
жамиятини шакллантириш каби қатор янги 
марраларни забт этиш кўзда тутилмоқда. Та-
биийки, бу вазифаларни бажариш борасида 
O‘zLiDePга ҳам ислоҳотлар муваффақиятини 
таъминлашни зиммасига олган етакчи партия 
сифатида жуда катта масъулият юклатилган.

ÞÇ ÌÀҚÑÀÄÍÈ ÞÇÀÃÀ 
×ÈҚÀÐÈØ ÌÀÑÚÓËÈßÒÈ

ДИҚҚАТ, ЯНГИ РУКН: ЕТТИ ЙЎЛНИНГ ЮЗ ЙЎЛАГИ

Ақшагул ТУЛЕГЕНОВА,
Олий Мажлис Қонунчилик палатасидпаги

O‘zLiDeP фракцияси аъзоси:

Депутатлик – тинимсиз машаққат ва 
доимий уйғоқлик дегани. Қонунлар устида 
ишлаш, янгиларини қабул қилиш дейсизми, 
хуллас, фаолиятимизнинг барча босқичида 
ҳамиша сергак туришдир. Худдики, бир ел-
када қонун, иккинчисида халқни тенг тутган 
тарозибонлик ҳамдир. 

Ушбу вазифаларни фаоллик билан амал-
га ошираётган, бажараётган халқ вакиллари 
оз эмас. Шундай бўлсада, улар орасидан 
менинг номзодимни ушбу шарафли номга му-
носиб деб қўллабқувватлаганларга самимий 
миннатдорлик билдираман. Бундай улкан 
эътирофни оқлаш учун бор билимим, тажри-
бам, кучқувватимни ҳеч қачон аямайман. 
Ўзимга неки эзгу тилак ва ниятлар соғинсам, 
бошқа юртдошларимга ҳам ана шундай хайр-
ли орзулари рўёбга чиқишини тилайман!

ЭЪТИРОФ

Президентимиз 2017 йил 12 июлдаги парламент палаталари, сиёсий партиялар ҳамда Ўзбекистон экологик ҳаракати вакиллари билан 
видеоселектор йиғилишидаги маърузасида ҳар бир депутат фаолиятини баҳолаш ва рағбатлантиришнинг аниқ мезони ва механизмларини 
белгилашни таъкидлаган эди. Ва ўз фаолиятида намуна кўрсатган халқ ноибларига “Адолатли депутат”, “Халқпарвар депутат”, “Меҳнат-
каш депутат” деган шарафли номлар беришни таклиф этган эди.

2019 йилдан бошлаб парламент қуйи палатаси ана шундай мақомга сазовор бўлган депутатларни аниқлаб, эълон қилиб келмоқда. Бу 
йил ҳам бир гуруҳ депутатлар ушбу юксак мақомга лойиқ деб топилди. Қувонарлиси, улар орасида O‘zLiDeP фракциясининг 2 нафар  аъзо-
си ҳам бор. Хусусан, Дониёр Ғаниев “ХАЛҚПАРВАР ДЕПУТАТ” ва Ақшагул Тулегенова эса  “МЕҲНАТКАШ ДЕПУТАТ” дея эътироф этилди.

Дониёр ҒАНИЕВ, 
Олий Мажлис Қонунчилик палатасидаги 

O‘zLiDeP фракцияси аъзоси:

Ростдан ҳам шундай. Зеро, халққа нафи тегма-
ган юмуш ҳавога учган чанг кабидир. Ундан биров 
манфаат кўрмагани етмаганидек, ҳам атрофни кир-
лантиради, ҳам одамларнинг ислоҳотларга ва улар-
ни бажаришга масъул шахсларга бўлган ишончини 
йўқотади. 

Шахсан мен қисқагина депутатлик фаолия-
тим давомида одамларни рози қилишдек шарафли 
бурчга ҳар доим содиқ бўлмоқни бирор дам унут-
ганим йўқ. Ишониб овоз берган сайловчиларимни 
қадрлаш, уларнинг ва юртимиздаги барча фуқаро-
ларнинг фаровон яшаши учун ҳаётни ҳаракатлан-
тиришда муҳим механизмлардан ҳисобланмиш қо-
нунчиликни мустаҳкамлаш, мавжуд бўшлиқларни 
тўлдириш ва керак бўлса ижросини назорат қилиш-
ни инсоний бурчим деб биламан. “Халқпарвар депу-
тат” мақоми эса мени бу номга муносиб бўлиб қо-
лишда янада шижоат ва масъулият билан ишлашим 
зарурлигини эслатиб турувчи ўзига хос маёқдир.

УЙҒОҚ БЎЛМАЙ 
АНГЛОЛМАЙМАН 
ЭЛ ДАРДИНИ

ХАЛҚПАРВАРЛИК
ЖУДА КАТТА
МАСЪУЛИЯТ

Йиғилиш давомида билдирил-
ган фикрмулоҳазалар ва таклифлар 
асосида партиянинг давлат дастури 
бўйича аниқ чоратадбирлар режаси-
ни тўлиқ қамраб олган “Йўл харитаси” 
ишлаб чиқилди ва уни амалга ошириш 
ишларини мувофиқлаштирувчи гуруҳ 
тузилди. Шунингдек, Тараққиёт стра-
тегиясининг еттита йўналишини ўзига 
хос жиҳатларидан келиб чиқиб, бел-
гиланган топшириқларнинг ўз мудда-
тида ижросини таъминлаш мақсадида 
яна еттита кичик ишчи гуруҳлари таш-
кил этилди. Бу гуруҳларга сенатор ва 
депутатлар, иқтисодиёт соҳаларининг 
етакчи мутахассислари, маҳаллалар 
оқсоқоллари ва фаол ёшлар ҳам ки-
ритилди.

Келгуси беш йилликда мамлакат-
да тадбиркорлик фаолиятини ташкил 
қилиш ва доимий даромад манбала-
рини шакллантириш учун шароитлар 
яратиш, хусусий секторнинг ялпи ички 
маҳсулотдаги улушини 80 фоизга ва 
экспортдаги улушини 60 фоизга етка-
зиш кўзда тутилмоқда. Бу мақсадлар-
ни амалга оширишда қулай бизнес ва 
инвестицион муҳитни шакллантириш, 
аёллар ва ёшлар тадбиркорлигини 
қўллабқувватлаш, ҳудудларда янги 
саноат зоналарини ташкил этиш, дав-
латхусусий шерикликни ривожланти-
риш муҳим аҳамиятга эгадир. Партия 
ушбу йўналишда қатор лойиҳаларни 
амалга оширишни мақсад қилган. Ху-
сусан, тадбиркорлик ривожига халал 
бераётган омилларни аниқлаш, соҳа-
га доир қонунчиликка ўзгартиришлар 

киритиш, хусусий бизнесга дахлдор 
жараёнлар устидан қатъий партиявий 
ва депутатлик назоратини ўрнатади. 
Шунингдек, аёллар ва ёшлар тадбир-
корлигини қўллабқувватлашга қа-
ратилган “Ёш инноваторлар клуби”, 
“O‘zLiDeP ёшлар бизнес тури”, “Ёш 
муваффақиятли тадбиркор”, “Ишби-
лармон аёл”, “Бугуннинг тадбиркор 
аёли”, “Менинг бизнес ғоям” каби 
бир қатор партиявий лойиҳалар янги 
босқичга кўтарилади.

Стратегияда рақамли иқтисоди-
ётни “драйвер” соҳага айлантириб, 
унинг ҳажмини камида 2,5 баробар 
оширишга қаратилган ишларни олиб 
бориш, дастурий маҳсулотлар индус
трияси ҳажмини 5 баробар, уларнинг 
экспортини эса 10 баробар ошириш 
мақсад қилинди. Бу борада “Рақам-

ли Ўзбекистон – 2030” стратегияси 
доирасидаги чоратадбирлар ижроси 
устидан ҳудудлар кесимида жамоат-
чилик ва депутатлик назоратини амал-
га ошириш, парламент эшитувини таъ-
минлаш, “Рақобатбардош Ўзбекистон 
концепцияси”ни ишлаб чиқиш бўйи-
ча партиянинг аниқ асос лантирилган 
таклифларини бериш кўзда тутилган.

Тараққиёт стратегиясида қишлоқ 
хўжалигини илмий асосда интенсив 
ривожлантириш орқали деҳқон ва 
фермерлар даромадини камида 2 ба-
равар, қишлоқ хўжалигининг йиллик 
ўсишини 5 фоизга етказиш, ер ва сув 
ресурсларидан оқилона фойдаланиш 
борасидаги илғор технологияларни 
жорий этиш, озиқовқат хавфсизли-
гини таъминлаш билан боғлиқ йирик 
лойиҳалар амалга оширилиши белги-
ланди. Ушбу лойиҳаларнинг бажари-
лиши устидан парламент ва депутат-
лик назорати ўрнатилади, шунингдек, 
“Бир маҳалла – бир маҳсулот” тамо
йили асосида маҳаллаларни аниқ бир 
экин турига ихтисослаштириш, таж
рибали фермер ва тадбиркор аёллар 
тажрибасини оммалаштиришга қара-
тилган “Намунали томорқачи” лойиҳа-
си йўлга қўйилади.

Умуман олганда, партия 
 Тараққиёт стратегиясида белгилан-
ган мақсадлар рўёб топишида номига 
муносиб етакчи сиёсий куч сифатида 
ўзининг бор имкониятларини тўлиқ 
сафарбар этади.

Йиғилишда муҳокама қилинган 
масалалар юзасидан тегишли қарор-
лар қабул қилинди.

ÞÇ ÌÀҚÑÀÄÍÈ

Мулкий ҳуқуқлар дахлсизли-
гини ишончли ҳимоя қилиш ҳамда 
давлат органларининг мулкий муно-
сабатларга ноқонуний аралашувини 
чеклаш – Тараққиёт стратегияси ик-
кинчи йўналишининг дастлабки мақ-
сади сифатида белгилангани биз-
нинг зиммамизга катта масъулият 
юклайди. Чунки бу ғоя либералде-
мократик қарашлар билан ҳар то-
монлама уйғундир.

Энг ривожланган давлатлар та-
рихига эътибор берадиган бўлсак, 
уларнинг барчаси шу босқичдан, 
яъни тадбиркорга эркинлик бериш 
жараёнидан ўтганини кўришимиз 
мумкин. Чунки кичик бизнес субъ-
ектлари жамиятдаги ҳар қандай ўз-
гаришга мослаша олади. Бу ҳақиқат 
ҳатто бутун дунёни ларзага сол-
ган пандемияда ҳам яна бир карра 
ўз исботини топди. Тадбиркорлар 
қисқа муддатда фаолият йўнали-
шини давр талабидан келиб чиқиб 

ўзгартира олди. Эндиги масала эса 
мулкий ҳуқуқларнинг дахлсизли-
гини кафолатлашдан иборат бўлиб 
қолмоқда. Ҳар қандай бизнес эгаси 
унинг ҳуқуқи бузилмаслигига ишонч 
ҳосил қилиши – ривож ланишнинг 
муҳим шарти ҳисобланади.

Шу маънода, Тараққиёт страте-
гиясининг иккинчи йўналиши “Ўзбе-
кистонда адолат ва қонун устувор-
лиги тамойилларини тараққиётнинг 
энг асосий ва зарур шартига ай-
лантириш” деб номланганининг ўзи 
кўп нарсадан дарак бериб турибди. 
Шу йўналишдаги қайси мақсаднинг 

мазмунмоҳиятига диққат билан ён-
дашсангиз ҳам, юқоридаги ҳақиқат 
яққол кўзга ташланаверади.

Мисол учун, қонун устуворли-
ги ва конституциявий қонунийлик-
ни таъминлаш ҳамда инсон қадри-
ни ушбу жараённинг бош мезони 
сифатида белгилаш (14мақсад)ни 
ёки давлат органлари ва мансаб-
дор шахсларнинг фаолияти усти-
дан самарали суд назоратини 
ўрнатиш ҳамда фуқаро ва тадбир-
корлик субъект ларининг одил суд-
ловга эришиш даражасини ошириш 
(15мақсад)ни оласизми, барчабар-

часида изчиллик акс этиб турганига 
бевосита гувоҳ бўлиш мумкин.

Шунингдек, Ўзбекистон Либе-
ралдемократик партияси адвокату-
ра институтининг инсон ҳуқуқлари, 
эркинликлари ва қонуний манфаат-
ларини ҳимоя қилишдаги салоҳияти-
ни тубдан ошириш, аҳоли ва тадбир-
корлик субъектларининг малакали 
ҳуқуқий хизматларга бўлган талаби-
ни тўлиқ қондириш борасида амалга 
ошириладиган лойиҳалар сифатини 
ўз ваколатлари ва электорат манфа-
атлари доирасида қатъий назорат 
қилиши мақсадга мувофиқдир.

Тараққиёт стратегиясини 2022 
йилда амалга оширишга оид давлат 
дастурида инсон қадрини улуғлаш, 
ҳуқуқ ва эркинликларини таъмин-
лаш бўйича муҳим вазифалар белги-
лаб берилдики, бу адолатли, эркин 
ва фаровон жамият қуришдек буюк 
мақсадда яшаётган 35 миллиондан 
зиёд кўп миллатли халқимизни ниҳо-
ятда тўлқинлантиргани айни ҳақиқат. 

Дастурнинг халқчиллиги унинг 
лойиҳаси кенг жамоатчилик томони-
дан атрофлича муҳокама қилингани 
билан боғлиқдир, десам адашмай-
ман. Очиқ муҳокамалар жараёнида 
аҳолидан 17 мингдан зиёд таклифлар 
келиб тушган бўлса, улардан аксари-

яти дас турни такомиллаштиришда 
фойдаланилди. Энг муҳими, шу асно-
да 300 дан ортиқ янги ташаббуслар 
билан тўлдирилди. 

Давлат дастурининг учинчи, 
 яъни “Миллий иқтисодиётни жадал 
ривож лантириш ва юқори ўсиш суръ-
атларини таъминлаш” деб номланган 
устувор йўналишининг 35мақсадида 
“Ўзбекистон бўйлаб саёҳат қилинг” 
лойиҳаси доирасида маҳаллий сай-
ёҳларни 12 миллион нафардан оши-
риш ҳамда республикага ташриф 
буюрадиган хорижлик туристларни 
9 миллион нафарга етказиш белги-
ланган. 

Туризм соҳасини янада ривож

лантириш мақсадида Оролбўйи ҳу-
дудларида экотуризмни кенгайтириш 
бўйича алоҳида чоратадбирлар бел-
гиланяпти. Бунда Мўйноқнинг янги 
аэропорти имкониятларидан оқило-
на фойдаланиш долзарб ўрин тутади.

Мўйноқ туманини ижтимо-
ийиқтисодий жиҳатдан комплекс 
ривожлантириш, мавжуд табиий ва 
меҳнат ресурсларидан тўлиқ ҳамда 
самарали фойдаланиш, тадбиркор-
лик фаолиятини янада қўллабқув-
ватлаш ва рағбатлантириш, тўғри-
дантўғри чет эл инвестицияларини 
кенг жалб этиш, аҳоли ҳаёт дара-
жаси ва сифатини оширишда муҳим 
ўрин тутади.

Миллий иқтисодиётни жадал ри-
вожлантириш ва юқори ўсиш суръ-
атларини таъминлаш бўйича белги-
лаб берилган вазифалар, айниқса, 
тадбиркорлик фаолиятини ташкил 
қилиш ва доимий даромад манбала-
рини шакллантириш учун шароитлар-
ни яратиш борасидаги топшириқлар 
O‘zLiDePнинг дастурий мақсад ва ва-
зифалари билан ҳамоҳанг экани  аҳа-
миятлидир. 

Тарғиботташвиқот ва тегишли 
тушунтириш ишлари орқали Бухоро 
вилоятида ҳам янгиданянги саноат 
зоналарини ташкил этиш, бизнес ин-
кубаторлар тизимини ривожлантириш, 
шароити оғир бўлган ҳудудларда тад-
биркорлар учун қулай шароитларни ву-
жудга келтиришда O‘zLiDePнинг барча 
бўғинлари фаоллари ўз ҳиссаларини 
қўшишга интилмоқда. Ҳеч шубҳасиз, 
тадбиркорликни қўллабқувватлаш, 
ишсизлик ва камбағалликни қисқар-

тириш бўйича мавжуд тузилмалар фа-
олиятини такомиллаштириш зарурлиги 
ҳам вилоятимизнинг тегишли масъул 
идоралари зиммасига алоҳида масъу-
лият юклаши турган гап. 

Шунингдек, сув ресурсларини 
бош қариш тизимини тубдан ислоҳ қи-
лиш ва сувни иқтисод қилиш бўйича 
давлат дастурини амалга ошириш, ҳу-
дудларни мутаносиб ривожлантириш 
ҳам устувор вазифалар сирасига ки-
ради. Айниқса, ҳудудларда аҳолининг 
яшаш шароитларини яхшилаш учун 
урбанизация сиёсатини янада тако-
миллаштириш юзасидан берилган кўр-
сатмалар ижроси муҳим аҳамият касб 
этади. 

Бухоро вилоятида туризмни жа-
дал ривожлантириш бўйича алоҳида 
дастурнинг амалга оширилиши биз 
партия фаоллари қалбида фахрифти-
хор туйғуларини уйғотгани, табиий ал-
батта. 

Маълумки, хорижий инвестиция
лар иқтисодиётни мустаҳкамлашда 
муҳим ўрин тутади. Вилоятимиз шаҳар 
ва туманларида бу жиддий масала ма-
съулларнинг, шу жумладан, O‘zLiDeP 
фаолларининг доимий эътиборида 
бўлишига ишончимиз комил. Яъни, 
инвенстицияларни ҳудудларга жалб 
қилиш учун зарур шароитлар яратил-
гандагина чет эллик сармоядорлар 
иштирокида тегишли корхоналар фао-
лият бошлайди. Дарҳақиқат, Тараққи-
ёт стратегиясида белгилаб берилган 
мақсад ва вазифалар, “Инсон қадрини 
улуғлаш ва фаол маҳалла йили” давлат 
дастурида кўзда тутилган ҳаётбахш 
ишлар барчамизни Ватанимизнинг эр-
танги кунига теран кўз билан нигоҳ 
ташлашига даъват этиб турибди. Де-
макки, партиявий собитқадамлик ва 
фаоллик фаолиятимизнинг бош мезо-
ни бўлиб қолаверади.

Бошланиши 1-саҳифада.

ТАРАҚҚИýТНИНГ ЭНГ
АСОСИЙ ßА ЗАРУР ШАРТИ

ЎЗИМИЗГА òОС ßА
МОС СТРАТЕГИЯ

ДАßЛАТ ДАСТУРИ 9 ПАРТИЯ
ПЛАТФОРМАСИГА УЙҒУН

Дилшод ШОУМАРОВ,
O‘zLiDeP Сиёсий Кенгаши

Ижроия қўмитаси раиси
ўринбосари

Сағиндиқ ТУРМАНОВ, 
O‘zLiDeP Қорақалпоғистон Республикаси
Кенгаши раиси, Қорақалпоғистон Республикаси
Маҳалла ва оилани қўллабқувватлаш вазири

Фармон АМИНОВ, 
O‘zLiDeP Бухоро вилоят

кенгаши раиси,
халқ депутатлари

вилоят кенгаши депутати

Келажагимиз эгалари бўлмиш 
ёшлар билан Ромитан туман ҳо-
кимлиги ташаббуси остида таш-
кил этилган “Депутат ва ёшлар” 
учрашувида ушбу ибора кўп бора 
такрорланди.
Олий Мажлис Қонунчилик палатаси депутати  

Эмма Асланова ҳамда партиянинг Бухоро вилоят 
кенгаши вакиллари, халқ депутатлари вилоят ва 
туман кенгаши депутатлари, МФЙлардаги ёшлар 
вакиллари, ташкилот ва корхона раҳбарлари қат-
нашган юзмаюз мулоқотда қатор масалалар ўр-
тага ташланиб, атрофлича муҳокама қилинди.

Ромитан тумани ҳокими Умеджон Барноев 
Президентимиз ташаббуси билан ишлаб чиқилган 

2022 – 2026 йилларга мўлжалланган тараққиёт 
стратегиясида кичик бизнес ва хусусий тадбир-
корлик, айниқса, ёшлар тадбиркорлигини ривож
лантириш юзасидан белгилаб берилган вазифа-
лар хусусида тўхталди.

Парламентдаги O‘zLiDeP фракцияси аъзоси 
Эмма Аслонова бугунги кунда мамлакатимиз-
да ёшларга қаратилаётган кенг эътибор, барча 
соҳаларда ёшларнинг ўрни, улар фаолиятига 
доир қабул қилинаётган қатор қонун, қарор ва 
фармонлар ижроси ҳаётга қандай татбиқ этила-
ётганлиги бўйича ўз фикрмулоҳаза, кузатувла-
рини билдирди.

Очиқ мулоқот тарзида ўтган учрашувда 

ёшлар ўзларини қизиқтирган муаммолар, савол-
лар билан депутатларга мурожаат қилишди. 

Эътиборлиси, тадбир сўнгида “Ёшлар  даф-
тари”га киритилган 10 нафар талабага контракт 
тўлов шартномаларини тўлаш бўйича сертифи-
катлар, жумладан, ўз тадбиркорлигини йўлга 
қўйиш лари учун уч нафар ёшга тикув машиналари 
ва қандолат цехи учун керакли асбобускуналари 
топширилди. Шунингдек, бир гуруҳ ёшларга 8 хил 
ҳунарни бепул ўрганишлари учун ўқув курсларига 
йўлланмалар ҳам берилди.

O‘zLiDeP Бухоро вилоят кенгаши
матбуот хизмати

МАТБУОТ
ХИЗМАТИ
ХАБАРЛАРИ

ЗОЙИР МИРЗАЕВ
ТАШАББУСИ БИЛАН…

O‘zLiDePчилар – ЁШЛАР ЕТАКЧИЛАРИ

ҲАММА НАРСА СИЗЛАР УЧУН

Айни кунларда Ангрен шаҳрининг «Жигаристон»  маҳалласида давом 
этаётган ободончилик ишлари билан бир қаторда оилалардаги шартшароит
ларни бирмабир ўрганиш жараёни қизғин давом этаётир.

O‘zLiDeP Ангрен шаҳар кенгаши ва халқ депутатлари Ангрен шаҳар кен-
гашидаги партия депутатлик гуруҳи аъзолари ҳам бундай савобли ишга то-

мошабин бўлиб қараб туришгани йўқ. O‘zLiDeP Ангрен шаҳар кенгаши аппа-
рат раҳбари Муқаддам Нарбаева ҳамда депутатлар Зойидулла Шоисматов, 
Ҳусниддин Тургунбаевлар “кўчабай”,  “хонадонбай”,  “фуқаробай” тизимла-
ри асосида ўз ҳудудларида яшаётган фуқароларнинг яшаш шароитлари би-
лан яқиндан танишиб, зарур чоралар кўриш бўйича таклифлар киритишди.

 Яна бир эътиборли томони, депутатлар маҳаллаларда истиқомат қи-
лувчи хотинқизларнинг яшаш тарзи, уларни қийнаётган муаммоларни ҳам 
ўрганиб, ҳар бирига индивидуал ёндашган ҳолда зарур амалий кўмак билан 
бирга ҳуқуқий маслаҳат ва тавсиялар ҳам беришди.

Зуҳро МИРЗОҲАМДАМОВА,
O‘zLiDeP Тошкент вилоят кенгаши

бўлим мудири

Ўзининг қатор хайрли ташаббуслари билан эл 
орасида танилган Тошкент вилояти ҳокими, O‘zLiDeP-
нинг энг фаол аъзоларидан бири Зойир Мирзаев ушбу 
ҳудудда “Маҳаллабай”, “Хонадонбай” ишлаш тизим-
ларининг амалий ижросини илк бор Бўка туманидан 
бошлагани бежиз эмас. Бу ташаббус ҳозир вилоятнинг 
барча ҳудудларини қамраб олганлиги кўпчиликни қу-
вонтирмоқда.

O‘zLiDeP Ширин шаҳар кенга-
ши томонидан шаҳар ҳудудидаги 7 
та маҳаллада ўз фаолиятини бош
лаган Ёшлар ишлари агентлиги 
вакиллари билан учрашув ташкил 
этилди.

Бир жиҳатдан бу ёшларнинг партиямизга 
 аъзолиги бўлса, иккинчи томони уларнинг ёшлар 
билан боғлиқ соҳа ва йўналишларда ягона давлат 
сиёсати, стратегик йўналишлар ва давлат дастур-
ларини ишлаб чиқишда фаол иштирок этишлари 
муҳим аҳамиятга эга.

Учрашувда Президентимизнинг “Маҳалла-
ларда ёшлар билан ишлаш тизимини тубдан та-
комиллаштириш чоратадбирлари тўғрисида”ги 
қарорининг мазмунмоҳияти ва  уни амалга оши-

риш механизмлари тўғрисида фикрмулоҳазалар 
билдирилди.

Тадбирда Ёшлар ишлари агентлиги вакилла-
рининг 4 нафари партия сафига қабул қилинди. 
Мулоқот давомида маҳалладаги ёшлар етакчила-

ри билан ҳар бир ҳудудда нав
қирон авлод вакилларига оид 
йўналишдаги ишларни партия 
билан ҳамкорликда олиб бо-
ришни йўлга қўйишга келишиб 
олинди.

Тизимнинг ишини жадал-
лаштириш, вазифалар сама-
радорлигини назорат қилиш 
ва муваффақиятларни омма-
лаштириш мақсадида вакил-
ларга туман ҳокимлиги томони-

дан планшетлар совға қилинди.

O‘zLiDeP Сирдарё
вилоят кенгаши матбуот хизмати

Адолатли ижтимоий сиёсат юри-
тиш, инсон капиталини ривожланти-
риш – Тараққиёт стратегиясининг тўр-
тинчи йўналиши этиб белгиланган. У 
анчагина кенг қамровли бўлиб, 37 ва 
70мақсадларни қамраб олган.

Масалан, ҳар бир фуқарога 
давлат ҳисобидан аниқ касбҳунар-
га ўқиш имкониятини либ кўрайлик. 
Бунинг натижасида касбга ўқитиш 
кўламини 2 баравар ошириб, жами 
1 миллион нафар ишсиз фуқарони 
касбҳунарларга ўқитиш ва бу жара-
ёнда нодавлат таълим муассасалари-
нинг иштирокини 30 фоизга етказиш-
га эришилади.

Ҳамма мамлакатлар ҳам бундай 
марраларни ўз олдига қўя қолмайди. 
Айниқса, ҳозиргидек глобаллашув то-
бора шиддатли тус олаётган, кутил-
маган жараёнлар юз бераётган бир 
давр да. Ўзига ишонган ва узоқни кўз-
лаб сиёсат юритилаётган давлатдаги-
на таълимга шу қадар катта эътибор 
берилади.

Мактабларни ривожлантириш 
миллий дастурини жорий этиш орқали 
халқ таълими тизимида қўшимча 1,2 
миллион ўқувчи ўрни яратиш – фақат 

айтишга осон иш. Уни амалга оши-
риш катта маблағ ва вақт талаб қила-
ди. Лекин кечиктириб ҳам бўлмайди. 
Шунинг учун ҳам Янги Ўзбекис тонда 
мазкур масала ечимига манбаси аниқ 
маб лағлар йўналтирилмоқда. На-
фақат депутат, балки олим сифати-
да ҳам айтишим мумкинки, бундай 
ислоҳотларга олис ва яқиндаги ҳам-
касбларимиз ҳавас билан қарашяпти.

2026 йилга қадар ўқув дастур-
лари ва дарсликларни илғор хори-
жий тажриба асосида тўла қайта 
кўриб чиқилиши, малакали ўқитувчи-
ларнинг ойлик маошларини босқич-
мабосқич 1000 АҚШ доллари 
эквивалентига етказилиши, Қорақал-
поғистон Республикаси ва Хоразм 
вилоятида бошланғич синф ўқувчи-
ларини босқичмабосқич бепул овқат 
билан таъминлаш масалаларининг 
қисқа муддатда ҳал этилиши ҳам пар-
тиямиз тарафдорларининг кўнглидаги 
ишдир, десак муболаға бўлмайди.

Хуллас, стратегиядаги жами 100 
мақсаднинг 17 таси бевосита таълим 
билан боғлиқ. Шунинг ўзи ҳам нажот 
– билимда, илмда эканини яна бир бор 
кўрсатиб турибди.

Азалдан жаҳон зиёлилари, жум-
ладан, файласуфлар орасида бир гап 
юради: агар иқтисодиёт мамлакат-
нинг қон томирлари бўлса, маънави-
ят унинг ичидаги ҳаёт манбаидир. Бу 
билан ана шу икки йўналиш бирбири-
сиз мавжуд бўлмаслигига ишора қи-
линади. Аслида ҳам шундай – маъна-
вий тиргакка эга бўлмаган иқтисодиёт 
узоққа бормай инқирозга юз тутиши 
– аксиома!

Шу фалсафага таянган ҳолда, 
маънавий тараққиётни таъминлаш 
ва соҳани янги босқичга олиб чиқиш 
йўналиши стратегиянинг марказидан 
жой олганида ҳам тадрижий давомий-
лик, таъбир жоиз бўлса, тарозу по-
сангиси тамойили таъминланганини 
эътироф этишимиз даркор.

Эзгулик ва инсонпарварлик 
тамойи лига асосланган “Ҳаракатлар 
стратегиясидан – тараққиёт страте-
гияси сари” ғоясини кенг тарғиб этиш 
орқали жамиятда соғлом дунёқараш 
ва бунёд корликни умуммиллий ҳара-
катга айлантириш, буюк аждодларнинг 
бой илмий меросини чуқур ўрганиш 
ва кенг тарғиб этиш, жамиятда миллат-
лараро тотувлик ва динлараро бағри-
кенглик муҳитини мустаҳкамлаш, ҳеч 
қандай шубҳасиз, иқтисодий тараққи-
ётга яқин йўлдан элтувчи муҳим омил-
лар, жипсликни, аҳилликни таъминлов-

чи маънавий пойдеворлар саналади.
Кези келганда, Тараққиёт стра-

тегиясини ҳаётга татбиқ ва тарғиб 
этишда партиявий ресурслардан то-
бора кўпроқ ва кенгроқ фойдаланиш, 
бу борада бошқа сиёсий кучларга ўр-
накнамуна бўлиш фурсати етди, деб 
ҳисоблайман. 

Биринчидан, партия фаоллари, 
жойлардаги кўпминг сонли аъзолари 
ва тарафдорлари учун Республика он-
лайнсеминарини ташкил этишимиз, 
ушбу мулоқот доирасида стратегиядаги 
100 мақсадни юзага чиқаришнинг масъ
улияти хусусида атрофлича мулоҳаза 
юритишимиз мақсадга мувофиқ.

Иккинчидан, ҳақиқий либе-
ралдемократларни тайёрлайдиган, 
электорат манфаатларининг соф ме-
тодологияси асосида таълим беради-
ган ўқув муассасасини очиш юзасидан 
билдирилаётган таклифларга амалий 
руҳ бериш керак деб ўйлайман.

Учинчидан, кейинги пайтларда 
мазмунан ва шаклан бойиб, замо-
навий форматларда чоп этилаётган 
партиянинг расмий нашри – “XXI asr” 
газетасида Тараққиёт стратегияси 
йўналишларига мос махсус рукнлар 
очиш ва уларни сифатли контент тар-
зида юритиш лозим.

Озод РАЖАБОВ тайёрлади.

ИҚТИСОДИýТ
ßА МА÷НАßИЯТНИ 
АЙРО ТАСАßßУР
ЭТИБ БЎЛМАЙДИ

НАãОТ 9
ТА÷ЛИМДА, БИЛИМДА

Қиём НАЗАРОВ,
фалсафа фанлар доктори,

профессор

Эркин ЗОҲИДОВ,
Олий Мажлис

Қонунчилик палатасидаги 
O‘zLiDeP фракцияси аъзоси

Олий Мажлис Қонунчи-
лик палатасидаги O‘zLiDeP 
фракциясининг навбатдаги 
йиғилишида “Стандарт-
лаштириш тўғрисида”ги қо-
нун лойиҳаси кўриб чиқилди.

ЯНГИ ҚОНУН ЛОЙИҲАСИ:
маҳсулот ва хизматлар сифати янада ошади

– Таклиф этилаётган қонун ло
йиҳаси Президентимизнинг “Техник 
жиҳатдан тартибга солиш соҳасида 
давлат бошқарувини тубдан тако-
миллаштириш тўғрисида”ги фармо-
ни ижросини таъминлаш мақсадида 
ишлаб чиқилган. Ҳужжатда стандарт-
лаштириш соҳасида манфаатдор то-
монларнинг ўзаро муносабатларини 

аниқлаштириш, жаҳон бозорида товар 
айирбошлашдаги техник тўсиқларни 
бартараф этиш кўзланмоқда. Шунинг
дек, илмийтехник тараққиёт жараё-
нига кўмаклашиш, соҳада ҳамкорлик, 
стандартларни ишлаб чиқиш ва жо-
рий этишда давлат аралашувини ка-
майтириш назарда тутилмоқда.

Мавлуда ХЎЖАЕВА,
Олий Мажлис Қонунчилик

палатасидаги O‘zLiDeP
фракцияси аъзоси

– Қолаверса, маҳсулотлар (хиз-
матлар) ва жараёнларнинг сифати 
ҳамда уларнинг техник мувофиқли-
гини ошириш масалаларида истеъ-
молчилар манфаатларини ҳимоя қи-
лиш, стандартлаштириш соҳасида 
Вазирлар Маҳкамасининг, Стандарт-
лаштириш бўйича миллий органнинг, 
давлат бошқаруви органлари ва хў-
жалик бирлашмаларининг, стандарт-
лаштириш бўйича техник қўмиталар, 
уларнинг ҳуқуқ ва мажбуриятлари 

кўзда тутилмоқда. Ушбу лойиҳани 
қабул қилиш билан тизимни халқаро 
амалиётга уйғунлаштирилган ҳолда, 
маҳсулотлар (хизматлар) ва жара-
ёнларнинг сифати, уларнинг ташқи 
бозорда рақобатбардошлигининг 
ошишига эришилади. Муҳокамалар 
давомида лойиҳани пишиқпухта қи-
лиш бўйича фракциядош ларимизнинг 
таклиф ва тавсия лари инобатга олин-
ди. Баҳсмунозаралардан сўнг қонун 
лойиҳасини  қўллабқувватладик.

Ваҳобжон МУРОДҚОБИЛОВ,
Олий Мажлис Қонунчилик

палатасидаги O‘zLiDeP
фракцияси аъзоси

– Бугун “Ер участкалари-
ни компенсация эвазига жамоат 
эҳтиёжлари учун олиб қўйиш тар-
тибтаомиллари тўғрисида”ги қо-
нун лойиҳасини ҳам муҳокама қил-
дик.

Ушбу ҳужжатда жисмоний ва 
юридик шахсларга: эгалик қилиш, 
доимий фойдаланиш ёки вақтин-

чалик фойдаланиш ҳуқуқи билан 
тегишли бўлган ер участкаси ёки 
унинг бир қисми жамоат эҳтиёж-
лари учун олиб қўйилиши, ушбу ер 
участкаси ва унда жойлашган кўч-
мас мулк объектларининг ҳуқуқ 
эгаларига компенсация бериш тар-
тибтаомилларини белгилаш на-
зарда тутиляпти.

Барнохон МИРЗАМОВА,
Олий Мажлис Қонунчилик

палатасидаги O‘zLiDeP 
фракцияси аъзоси

– Қонун лойиҳасида, шунинг
дек, ер участкаларининг компен-
сация эвазига жамоат эҳтиёжлари 
учун олиб қўйилиши мулк ҳуқуқи-
нинг устуворлиги, хусусий мулк
нинг дахлсизлиги, олиб қўйилган 
ер участкасидан мақсадли фой-
даланиши, қонунийлик, очиқлик 
ва шаффофлик, компенсациянинг 
кафолатланиш принциплари асо-
сида амалга оширилиши белгилан-

моқда. Ана шуларни ҳисобга олиб, 
қонун лойиҳасини маъқулладик.

Йиғилишда фракция вакола-
тига кирувчи бошқа масалалар ҳам 
муҳокама қилиниб, тегишли қарор-
лар қабул қилинди.

Нурхон ЭЛМИРЗАЕВА,
“XXI asr” мухбири

Бегали ҚОДИРОВ,
Олий Мажлис Қонунчилик 

палатасидаги O‘zLiDeP 
фракцияси аъзоси

O‘zLiDeP ҚАРШИ ШАҲАР 
КЕНГАШИДАГИ ДЕПУ-
ТАТЛИК ГУРУҲИНИНГ 
НАВБАТДАГИ ЙИҒИЛИШИ-
ДА “ИҚТИСОДИЁТ ТАР-
МОҚЛАРИ, ИЖТИМОИЙ 
СОҲА ОБЪЕКТЛАРИ ВА 
КЎП КВАРТИРАЛИ УЙ-
ЖОЙ ФОНДИНИ 2021-2022 
ЙИЛЛАР КУЗ-ҚИШ ДАВРИ-
ДА БАРҚАРОР ИШЛАШГА 
ТАЙЁРЛАШНИ ТАЪМИН-
ЛАШ ЧОРА-ТАДБИРЛАРИ 
ТЎҒРИСИДА”ГИ ЎЗБЕКИС-
ТОН РЕСПУБЛИКАСИ ВА-
ЗИРЛАР МАҲКАМАСИ ҚА-
РОРИНИНГ  ЖОЙЛАРДАГИ 
ИЖРОСИНИ ТАЪМИНЛАШ 
БОРАСИДА МУТАСАДДИ-
ЛАРНИНГ ЭШИТУВИ БЎ-
ЛИБ ЎТДИ.  

øèôîõîíàìè ¸êè ìàúìóðèÿò?!

ЯНГИ ЛОЙИҲА

МУҲОКАМА-МУНОЗАРА

Депутатлар ҳузурида сўзга 
чиққан Қарши шаҳар тиббиёт бир-
лашмаси бош шифокори Моҳигул 
Баҳромованинг ҳисоботида таъкид-
ланишича, бугунги кунда шаҳар аҳоли-
сига   10 та давлат профилактика му-
ассасалари, шундан 1 та кўп тармоқли 
марказий поликлиника, 6 та оилавий 
поликлиника, 1 та сил касалликла-
ри диспансери, 1 та туғруқ комплек-
си ҳамда шаҳар тиббиёт бирлашмаси 
қошидаги шифохонада тиббий хизмат 
кўрсатилмоқда. Мазкур муассаса-
ларда  2021-2022 йилда кузги-қишки 
мавсумни талафотсиз ўтказиш бора-
сида бир қатор чора-тадбирлар амал-
га оширилди. 3-оилавий поликлиника 
ҳудудида умумий қиймати 3 млрд 900 
млн доллар бўлган янги бинонинг қу-
рилиши 2019 йилда бошланган бўл-
са-да, ҳозирга қадар 600 млн сўмлик 
қурилиш ишлари бажарилган, холос. 
Маблағ йўқлиги боис деворлари чала 
ҳолда қаровсиз ётибди. Тегишли ҳуж-
жатлар расмийлаштирилган бўлса-да, 
2-оилавий поликлиниканинг янги бино 
қурилиши ҳам маблағ йўқлиги сабабли 
тўхтаб турибди. 

– Яқинда келинимнинг мазаси қо-
чиб қолгач, Қарши шаҳар тиббиёт бир-
лашмасига мурожаат қилдик, – дейди 
O‘zLiDeP Қашқадарё вилоят кенга-
ши аъзоси Мустафхон Султонов. – 
Шифокор топиб кўрикдан ўтказгунча 
роса сарсон бўлдик. Ачинарлиси, янги 
қурилган тўрт қаватли бинодаги энг ях-
ши хоналарни  маъмуриятдагиларнинг 
ўзлари эгаллаб олишибди. Менимча, 
барча қулайликларга эга бўлган маз-
кур бино шаҳар аҳолисига замонавий 

тиббий кўрсатиш учун  бун ёд этилган-
ди-ку! Ахир юртбошимиз томонидан 
амалга оширилаётган “Инсон қадри” 
тамойилидан кўзланган устувор мақ-
садлардан бири аҳолига тиббий хиз-
мат кўрсатиш учун барча шароитларни 
муҳайё этиш эмасмиди?! Шахсан мен 
шаҳар тиббиёт бирлашмасидаги бу 
кўнгилсиз ҳолатдан норозиман. 

– Шаҳримиз ҳудудида 1 472 332 
км узунликда газ қувурлари мавжуд 
бўлиб, 50 179 км юқори, 435 491 км 
ўрта, 990 546 км паст босимли қувур-
лар дейди, – дейди ўз ҳисоботи би-
лан таништираркан Қарши шаҳар газ 
филиали бошлиғи Отабек Сабда-
ров. – Шундан 1 301 618 км ер усти 
қувурлари, 174 598 км ер ости қувур-
ларини ташкил этади. 3374 дона газ 
тақсимлаш шохобчаси бор. Аҳолини 
қиш мавсумида табиий газ билан уз-
луксиз таъминлаш мақсадида барча 
газ қувурлари, зулфинлар ва тақсим-
лаш пунктлари кўздан кечирилиб, си-
фатли таъмирланди. Кўнгилсиз ҳоди-
саларнинг олдини олиш учун газдан 
фойдаланиш ҳамда ёнғин хавфсизли-
ги қоидаларига амал қилиш борасида 
тарғибот ишлари олиб борилаётганига 
қарамасдан, айрим нохуш ҳодисалар 
ҳамон содир бўлмоқда. Газдан фой-

даланиш қоидаларини бузган, ўзбо-
шимчалик билан резина қувурлардан 
фойдаланган фуқароларга кескин чо-
ралар кўриш, жарималар миқдорини 
ошириш юзасидан тегишли идоралар-
га тавсиялар берилмоқда. 

Қарши шаҳар электр таъмино-
ти бош муҳандиси Шоймардон Юсу-
повнинг айтишича, шаҳардаги 165,1 
км электр тармоғи мукаммал таъмир-
ланган. 132,2 км узунликдаги линия-
ларда янги қурилиш ва реконструкция 
ҳамда модернизация ишлари бажа-
рилиб, 25 дона янги трансформатор 
пункти ўрнатилган. Ўтган йили 21,3 км 
ҳаво электр узатиш тармоқлари ва 22 
дона  трансформатор пункти реконс-
трукция ва модернизация қилинган 
бўлса, жорий йилда 53, 71 км ҳаво 
электр узатиш тармоқлари ва 21 та 
трансформатор пунктида капитал таъ-
мирлаш ишлари олиб бориляпти. 

“Қашқадарё сув таъминоти” 
МЧЖ Қарши шаҳар бўлими 62 та 
маҳаллада яшовчи аҳоли, 34 та уй-жой 
мулкдорлар ширкати, 1785 та корхо-
на ва ташкилотни ичимлик суви билан 
таъминлайди. Қаршига Шаҳрисабз 
шаҳри ВУ - 2, Китобдаги ВУ- 4,  Якка-
боғ ВУ 1-5 ҳамда Шаҳрисабз тумани-
даги  ВУ – 3 бўлган умумий узунлиги 

248 километр бўлган 2 та магистраль 
қувурлар орқали сув келтирилади.  
Ҳозирги кунда 50-75 минг м3 сув етиб 
келмоқда. Ёз ойларида унинг сарфи 
анчагина камаяди. Боз устига, шаҳар-
да оқова сув йўқлиги боис айрим ин-
софсиз кимсалар ичимлик сув билан 
томорқа суғоради. Бунинг натижа-
сида кўпгина маҳаллаларга сув етиб 
бормаяпти. Мавжуд 802 км ичимлик 
сув тармоқларининг 349 км 1970-1980 
йилларда қурилгани, шаҳарда дренаж 
тармоқлари йўқлиги боис ер ости сув-
ларининг юқорига кўтарилиши нати-
жасида қувурлар емирилиб, яроқсиз 
ҳолга келгани боис аҳолига берила-
ётган ичимлик сувнинг 30-35 фоизи 
йўқотилмоқда. 29 та насос  станци-
ясида замонавий сув ўлчаш ускуна-
лари ўрнатилмаган. Агар кўп қават-
ли уйларга сув узатадиган замонавий 
насослар келтирилиб, ҳисоблагичлар 
тўлиқ ўрнатилса, кунига 2 соат эмас, 
балки 24 соат сув бериш имкони пай-
до бўлиб, сув исрофгарчилигининг 
олди олинган бўларди. Шаҳарга оқо-
ва сув келтириш, янги дренажлар-
ни ишга тушириш кечиктириб бўлмас 
ишлардан саналади. Ўтган даврда кўп 
қаватли замонавий уйлар, янги маҳал-
лалар пайдо бўлаётганини ҳисобга ол-

ган ҳолда шаҳарга келтирилаётган сув 
миқдорини 100-120 минг м3 га етказиш 
зарур. Бунинг учун юқорида таъкид-
ланган туманлардаги иншоотларда сув 
ишлаб чиқарувчи насосларнинг сони-
ни кўпайтириш талаб этилмоқда. 

– Асосий муаммо шундаки, ма-
гистраль сув қувурларимиз Яккабоғ, 
Қамаши, Ғузор, Қарши туманлари-
даги қишлоқлардан ўтган ва уму-
ман муҳофаза қилинмайди, – дейди 
“Қашқадарё сув таъминоти” МЧЖ 
Қарши шаҳар бўлими муҳандиси 
Байрамали Эшмирзаев. – Қувур-
лар кимнинг ҳовлиси, кимнингдир 
молхонаси ёнидан ўтган. Оқибатда 
аҳоли ноқонуний равишда қувур-
ларни тешиб, сифатсизларини улаб, 
ичимлик сувдан ўзбошимчалик би-
лан томорқаларини суғормоқда. Ўша 
ҳудуддаги туман сув таъминот бўлим-
лари бунга рухсат   бериб қўйганига 
нима дейсиз?  Босим камайганда ёки 
сув тўхтатилганда уларнинг чириган 
қувурлари орқали келаётган микроб-
лар марказий қувурга тушяпти. Бу 
эса аҳоли истеъмоли учун юборила-
ётган тоза ичимлик сувининг ифлос-
ланишига, турли касалликларнинг 
келиб чиқишига сабаб бўлиши турган 
гап. Қиш ойларида эса ўша қонунбу-
зарлар қувурлари музлаб қолмасли-
ги учун катта маблағ эвазига қазиб 
олинаётган, тиллага тенг ичимлик 
сувини ариқ ва зовурларга кечаю 
кундуз оқизиб қўйишмоқда. Учта 
тумандаги ер ости чучук ичимлик 
суви чиққан ҳудудларга “Алоҳи-
да муҳофаза қилинадиган табиий 
ҳудуд” мақомини бериш, нафақат 
ўша ҳудуд, балки сув қувурлари ўт-
ган жойларни ҳам муҳофаза қилиш 
борасида ҳужжатлар тайёрлан-
ган эди. Аммо улар қоғозда қолиб 
кетди. Халқ ризқини талон-торож 
қилаётганларга катта жарима со-
либ, магистраль қувурлардан узиб 
ташлаш ҳеч кимнинг қўлидан кел-
маяпти. Ўтган йили ёз ойларида қу-
дуқлардаги сув сарфи камайгани 
боис шаҳарга етарли миқдорда сув 
етиб келмади. Ичимлик сув танқис-
лигидан қийналган одамлар ноилож 
дўконлардан минерал сув харид қи-
либ кун кўришди. Ўттиз йилдирки, 
ноинсоф фуқароларни тартибга ола-
диган, жаримага тортадиган идора 
топилмаяпти. Менинг таклифим, сув 
сарфини кўпайтириш ва сифатини 
таъминлаш учун янги 3-ичимлик сув 

тармоғи қуриб, алоҳида магистраль 
қувурлар тортиб, Ҳисорак сув омбо-
ридан сув олишни бошласак, муам-
мога ечим топилади...    

Шаҳарда 52 та таълим муассаса-
си мавжуд бўлиб, 39 268 ўқувчи ўрни-
га эга. Бу масканларда 58049 нафар 
ўқувчи таълим-тарбия олмоқда. 38 та 
мактабда қурилиш-таъмирлаш ишла-
ри бажарилди. Депутатлар куйиниб 
таъкидлаганидек, жойлардаги мута-
саддилар фақат кўзга кўринадиган 
коридор ва биноларниг фасад қисми-
ни таъмирлашга эътибор қаратиб, энг 
ёмон тарафи, умумий ҳожатхоналар 
ташландиқ ва кириб бўлмас даражада 
ётибди. 

– Йиғилишда сўзга чиққан де-
путатлар ва партия фаоллари шаҳар 
аҳолисига кўрсатилаётган транспорт 
хизмати қониқарсиз эканини жиддий 
танқид қилишди, – дейди O‘zLiDeP 
Қарши шаҳар кенгаши раисининг 
биринчи ўринбосари-аппарат раҳба-
ри Собир Гиясов. – Ўтган йили шаҳар 
автомобиль йўлларида йўловчиларга 
қулайлик яратиш мақсадида замона-
вий бекатлар қурилган эди. Кўпчилик 
ундан роса суюнган эди. Аммо акса-
рият бекатлар савдо дўконларига ай-
лантирилди. Торгина жойда йўловчи-
лар учун иккита ўриндиқ бор, холос. 
Саратоннинг офтоби, қишнинг изғи-
ринида жой торлиги учун йўловчилар 
кўчада жон сақлашга мажбур. Бугунги 
йиғилишимизда сўзга чиққанлар ет-
ти устувор йўналишдан иборат Янги 
Ўзбекистоннинг 2022–2026 йиллар-
га мўлжалланган Тараққиёт страте-
гияси асосида амалга оширилаётган 
ислоҳотлар марказида “Инсон қадри 
учун” тамойили устувор бўлиб турга-
нини инобатга олиб, транспорт бекат-
ларини асосан халқимиз учун хизмат 
қиладиган жойга айлантириш ҳақида 
жиддий ўйлаш зарурлигини таъкид-
лашди. 

Йиғилиш якунида кузги-қишки 
мавсумда ижтимоий соҳа объектла-
рида барқарор иш режими ташкил 
этилмагани истеъмолчиларнинг ҳақли 
эътирозларга сабаб бўлаётгани, ай-
рим мактаб ва тиббиёт муассасалари-
даги аянчли аҳволни тезкорлик билан 
бартараф этиш борасида раҳбар-
лар масъу лиятини ошириш юзасидан 
тегиш ли тавсиялар ишлаб чиқилди. 

Сайфулла ИКРОМОВ, 
“ХХI asr” мухбири

Ўтган йилнинг биргина декабрь ойида “Ба-
ландчақир текстиль” МЧЖ 1344,0 минг АҚШ дол-
ларлик ип калава, “Файзли Янгиобод экспорт” 
МЧЖ эса 110,0 минг АҚШ долларлик қовун ва 
пиёз ҳамда “Аби Янгиабад” МЧЖ 100 минг АҚШ 
долларлик мош экспортини амалга оширганини 
ҳисобга олсак, аграр соҳадаги ўзгаришлар кўла-
ми ҳақида тасаввур пайдо бўлади, назаримизда.

 Гарчи вилоятнинг чекка ҳудуди ҳисоблан-
са-да, бунёдкорлик жараёнлари Янгиободда 
ҳам бор бўй-басти билан намоён бўлаётир.  Ту-
манда “Обод қишлоқ” (“Обод маҳалла”) давлат 
дастури доирасида Янгиобод шаҳарчаси, Сар-
мич, Дўстлик маҳаллалари ҳудудлари ва бошқа 
масканларда олиб борилган қурилиш, ободон-
чилик ишлари туфайли таълим, тиббиёт ва бош-
қа ижтимоий соҳалардаги объектлар фойдала-
нишга топширилди. Йўл, табиий газ, ичимлик 
суви, электр энергияси таъминоти борасида 
аҳолини йиллар давомида қийнаб келаётган му-

аммолар ечим топа бошлади. Натижада тадбир-
корлик фаолияти билан шуғулланиш истагида 
бўлганлар учун янги имкониятлар яратиб берил-
ди. 2021 йилда “Ҳар бир оила – тадбиркор” дас-
тури доирасида тижорат банклари томонидан 
жами 386 нафар фуқарога 7,3 млрд сўм имти-
ёзли кредит ажратилди. Айни пайтда тумандаги 
619 та тадбиркорлик субъектининг 533 таси ёки 
86,1 фоизи кичик бизнес субъектлари бўлиб, 
уларда 1 599 киши доимий иш билан таъминлан-
ган. 

– Асосий мақсадимиз одамларни рози қилиш, 
– дейди O‘zLiDeP  туман кенгаши раиси Улуғбек 
Бекмуродов. – Шу сабаб, аҳоли томонидан туша-
ётган барча мурожаатлар қатъий назоратга олин-
ган. Ўтган йили 2 070 та мурожаатнинг 1 864 та-
си қаноатлантирилди. Қолганлари ҳам назоратга 
олинган. Бу борада халқ депутатлари туман кен-
гашидаги O‘zLiDeP  депутатлик гуруҳи аъзолари-
нинг ҳиссаси катта.

Туманда иқтисодий фаол аҳоли 12,5 минг на-
фарни ташкил этади. Афсуски,  аҳолини иш билан 
таъминлаш ҳамон энг долзарб муаммолардан би-
ри бўлиб турибди. Тўғри, алоҳида “йўл харитаси” 
асосида олиб борилган ишлар натижасида меҳнат 
бозорида вазият ижобий томонга ўзгара бошла-
ган бўлса-да, бу борада ҳали қилинадиган ишлар 
анчагина. 

Ўтган йили ишсиз ва банд бўлмаган 249 на-
фар фуқаро ўзлари танлаган касб-ҳунарлар бўйи-
ча ўқитилган бўлса, “Бўш иш ўринлари” меҳнат 
ярмаркаларида 101 нафар фуқаро доимий ишга 
жойлаштирилиб, 9 нафари ҳақ тўланадиган жа-
моат ишларига жалб қилинди, 30 нафар фуқарога 
ҳуқуқий маслаҳатлар берилди. 

– Янгиободлик маслакдош депутатлари-
мизнинг партиявий воситалар ила бир қатор 
муаммоларни ижобий ҳал қилаётгани жой-
ларда уларга бўлган ишончнинг ошишига, де-
макки, партиямизнинг ҳам мавқеи мустаҳкам-
ланишига сабаб бўлаётгани рост, – дейди 
O‘zLiDeP  Жиззах вилоят кенгаши депутатлар 
билан ишлаш гуруҳи раҳбари Холмат Тўраев. 
– Оддийроқ қилиб айтсак, янгиободлик депу-
татлар ҳисобот учун эмас, балки сайловолди 
ваъдаларининг устидан чиқиш учун астойдил 
ҳаракат қилишмоқда. 

O‘zLiDeP Янгиобод туман кенгаши таркиби-
да ўз сафларига 3 886 нафар партиядошимизни 
бирлаштирган БПТ ҳамда халқ депутатлари туман 
кенгашида 9 нафар O‘zLiDeP депутатлик гуруҳи 
аъзолари фаолият юритяпти. 2021 йилда улар то-
монидан халқ депутатлари туман кенгаши сессия-
сига 3 та масала киритилиб, 12 нафар мансабдор 
шахс эшитилди. Турли ташкилот ва муассасалар-
га аҳоли мурожаатлари асосида 35 та депутатлик 
сўровлари чиқарилиб, унда кўтарилган кўпчилик 
муаммоларга партиявий воситалар билан ечим 
топишга эришилди.

Баҳром МИРЗАҚОБИЛОВ, 
“XXI asr” мухбири

ЯНГИОБОДЛИК ДЕПУТАТЛАР
ҲИСОБОТ УЧУН ИШЛАМАЙДИ

МИСОЛ УЧУН, “ЯНГИОБОД БАХТ 
АГРО КЛАСТЕР” МАСЪУЛИЯТИ ЧЕКЛАН-
ГАН ЖАМИЯТИ ТОМОНИДАН ЁМҒИРЛА-
ТИБ СУҒОРИШ УСУЛИДА ҒАЛЛАЧИЛИК 
ВА ЁНҒОҚ ПЛАНТАЦИЯСИ ТАШКИЛ 
ЭТИШ ЛОЙИҲАСИ ДОИРАСИДА  
900 МИНГ АҚШ ДОЛЛАРЛИК ХОРИЖИЙ  
ИНВЕСТИЦИЯЛАР ЎЗЛАШТИРИЛДИ.

ИЧИМЛИК СУВИ ЎҒРИЛАРИ 
НЕГА ЖАЗОЛАНМАЙДИ,

ГУЛХАН ЁҚИБ, АТРОФИ-
ДА ЎТИРГАНМИСИЗ? ҲАВО 
САЛҚИН БЎЛСА, АТРОФДАН 
ЎТИНЛАР ТЕРИБ КЕЛИБ, ЎТ 
ҚАЛАСАНГ-У,  ГУРКИРАГАН 
АЛАНГА АТРОФИДА ҚАДР-
ДОНЛАР, ТЕНГДОШЛАР 
ЖАМ БЎЛСА, ОТАШНИНГ 
САЧРАГАН УЧҚУНЛАРИГА 
БОҚИБ, ДИЛДАН СУҲБАТ 
ҚУРСАНГ…

Гулистон туманидаги Шарқ ҳақиқа-
ти маҳалласи ёшлари яқинда ана шун-
дай ҳаётбахш завқдан баҳраманд бў-
лишди. Янги – “Гулхан атрофидаги 
ёшлар” лойиҳаси доирасидаги ушбу 
учрашув ташаббускори Ёшлар ишлари 
агентлиги Гулистон туман бўлими! 

Қувонч билан айтиш мумкинки, 
Президентимизнинг шу йил 19 январ-
да имзолаган “Маҳаллаларда ёшлар 
билан ишлаш тизимини тубдан та-
комиллаштириш чора-тадбирлари 
тўғрисида”ги қарори туртки бўлди бу 
ташаб бусга. Ҳужжат ижросини таъ-
минлаш, ёшларнинг бўш вақтини маз-

мунли ташкил этишдир, мақсад. Қу-
вонарли гапни агентлик туман бўлими 
раҳбари Ф. Ҳайдаров айтди: “Бундай 
тадбирлар ҳар бир маҳаллада ташкил 
этилади! Фаол бўлинг!”. 

Бугун мезбонларгина эмас, балки 
тумандаги барча маҳаллалардан 100 
дан ортиқ ўғил-қиз ёшлар етакчилари 
ҳамроҳлигида қатнашди. Улар гулхан 
атрофида жам бўлишиб, қўшиқлар куй-
лашди, шеър, монологлар ўқишди. Ав-
валига тортиниб, қимтиниб ўтирганлар 
бундай яқинлик ва эмин-эркинлик нати-
жасида ўзларининг яширин истеъдод-
ларини намоён этишди.  Мунозаралар, 
стол тенниси, шахмат, шашка, волейбол 
мусобақаларида беллашишди. Хуллас, 
ҳар бир маҳаллада истеъдодлар мав-
жудлиги, фақат уларни юзага чиқариш 
учун мана шундай имконият кераклиги-
ни исботлашди. 

Дарҳақиқат, бундай тадбирлар 
барча маҳаллада қанот ёзса, ёшлар 
янада жипслашади. Мусиқа, санъат, 
спортга қизиқишларини кучаяди. Шу 
боис “Гулхан атрофидаги ёшлар” ҳали 
бутун респуб лика бўйлаб давом этади.

Гулистон туман ҳокимлиги
 ахборот хизмати

ГУЛХАН АТРОФИДАГИ ЁШЛАР

МАҲАЛЛИЙ КЕНГАШЛАРДА 

АКС САДО

“ГАЗЕТАНГИЗНИНГ 2021 ЙИЛ 23 ДЕКАБРЬ СОНИДА O‘zLiDeP 
ҚОРАКЎЛ ТУМАН КЕНГАШИ РАИСИНИНГ БИРИНЧИ ЎРИНБО-
САРИ ҲАСАН АРАБОВНИНГ “ТОВЛАМАЧИЛИКМИ Ё ҒОВЛА-
МАЧИЛИК?” НОМЛИ МАҚОЛАСИ ЧОП ЭТИЛГАН. УНДА “AGRO 
NEW DRIP” МЧЖ ТОМОНИДАН БУХОРО ВИЛОЯТИ ҚОРАКЎЛ 
ТУМАНИДАГИ 14 ТА ФЕРМЕР ХЎЖАЛИГИГА 2021 ЙИЛ ДАВО-
МИДА ТОМЧИЛАБ СУҒОРИШ ТИЗИМИ УСКУНАЛАРИ ЎРНАТИБ 
БЕРИЛМАГАНИ ҲАҚИДА АСОССИЗ АХБОРОТ БЕРИЛГАН. ЯЪНИ 
МАҚОЛА МАЗМУНИДАН “AGRO NEW DRIP” МЧЖ ХОДИМЛАРИ 
ТОВЛАМАЧИЛИКДА АЙБЛАНГАН ВА ГАЗЕТА РЕСПУБЛИКА 
БЎЙЛАБ ТАРҚАЛГАН.

“ХХI ASR”  ГАЗЕТАСИДА 
ЧОП ЭТИЛГАН “ТОВЛАМА-
ЧИЛИКМИ Ё ҒОВЛАМА-
ЧИЛИК?” САРЛАВҲАЛИ 
МАҚОЛАМДА БИЗ ҲЕЧ 
КИМГА  “СИЗ ТОВЛАМА-
ЧИСИЗ” ДЕЯ АЙБ ҚЎЙИБ 
ОДОБ-АХЛОҚ ОСТОНАСИ-
ДАН ҲАТЛАМАГАНМИЗ.

“XXI ASR” ГАЗЕТАСИ 
ЖУДА ДОЛЗАРБ ВА, 
АЙТИШ МУМКИНКИ, 
ОҒРИҚЛИ МАВЗУНИ 
КЎТАРИБДИ (ОВҚАТ-
ЛАНИШ ЖОЙЛАРИ: 
ҚАЧОН ТАРТИБ ЎРНА-
ТИЛАДИ ЁКИ ХИЗМАТ 
КЎРСАТИШ МАДА-
НИЯТИ, ГИГИЕНА, 
НАРХ-НАВОНИ КИМ 
БЕЛГИЛАЙДИ? САР-
ЛАВҲАЛИ МАҚОЛА 
– ТАҲРИРИЯТ). МЕН 
ҲАМ ИСТЕЪМОЛЧИ, 
ҲАМ БУ СОҲАДА АВ-
ВАЛ ИШЛАБ КЎРГА-
НИМ БОИС МАҚОЛА 
МУТОЛААСИДАН 
СЎНГ ТУҒИЛГАН  
ФИКРЛАРИМНИ  
ЁЗЯПМАН.  

ДАВЛАТИМИЗ РАҲБАРИ ЮРТИМИЗДА ФУҚА-
РОЛАРНИНГ МАНФААТЛАРИНИ ҲИМОЯЛАШ, 
УЛАРНИНГ БУЗИЛГАН ҲУҚУҚЛАРИНИ ТИКЛАШ 
ВА БУ БОРАДА СУДЛАРНИНГ РОЛИ ХУСУСИДА 
ТЎХТАЛИБ, БИР ФИКРНИ БОТ-БОТ ТИЛГА ОЛАДИ: 
“СУД БИНОСИГА КЕЛГАН ҲАР БИР ИНСОН ЎЗБЕ-
КИСТОНДА АДОЛАТ БОРЛИГИГА ИШОНИБ ЧИҚИБ 
КЕТИШИ КЕРАК”.

ҲУҚУҚИ 
ҲИМОЯЛАНМАГАН 
ТОИФА

“ФЕРМЕРЛАРНИНГ ЎЗИ АЙБДОР” ТЎҒРИ ГАПНИНГ ТЎҚМОҒИ БОР

ЯНГИ ҚОНУН МОҲИЯТИ

“XXI ASR”ГА  ЖАВОБ БЕРАДИЛАР

ҲУҚУҚ

Ўзбекистонда озмунча 
овқат ла ниш жойлари борми?! 
Ошхона хизматидаги қиз, йи-
гитларнинг бажарадиган юмуш-
лари эса ўта оғир. Маош кам-
лиги етмагандай, уларнинг 
соғлиғи (тиббий муҳофаза), 
ҳуқуқий ҳимоя (расмий меҳнат 
шартномаси) томонларига  
эъти бор қаратилмайди бизда. 
Касал бўлса ёки бошига бирор 
ташвиш тушса-ку, бало қўпти де-
яверинг.

Ҳозирда давлатимиз хо-
рижда ишлаб келган бўлса 
ҳам, иш стажига эгалар қато-
рига қўшяпти. Маълум маънода 
суғурталаняпти. Аммо аксарият 
ошхоналарда официантларга 
меҳнат дафтарчаси очилмайди 
ва бирор тиббий ёхуд моддий 
ёрдам ишлаган пайтида ҳам 
кўрсатилмайди. Шу туфайли 
қўнимсизлик авж олган. Ваҳо-
ланки, идиш-товоқ ташиш, касб 
кўникмаларига мослашиш ўта 
оғир, камига муомала мадания-
ти... Одатда офицантлардан чи-
ройли қомат, чиройли меҳнат, 
чиройли югур-югур талаб қи-
линади. Бироқ уларни касбга 
ўқитиш, малакасини ошириш 
(бепул) масаласи умумий овқат-
ланиш корхоналари, ошхона 

эгаларининг парвойиларига 
ҳам келмайди. Маданий дам 
олишни-ку айтмай қўяверай. 
Ачинарлиси, хизматчиларнинг 
овқатланиш тартиблари ҳам 
режали эмас. Вақт бўлганда 
пала-партиш, тезроқ таомла-
ниб олишга мажбур. 

Аслида бу тизимда ҳозир 
миллионлаб ишчи-хизматчи-
лар фаолият юритяпти. Де-
мак, бу шунчаки муаммо эмас. 
Шу ўринда ўзимнинг бошим-
дан ўтган воқеалардан ми-
сол келтирсам. Аввал бозорда 
ишлардим. Тўғри келган жойда 

овқатланардим. Эҳтиётсизлик 
сабаб қўлим сингач, бозорда-
ги ташвишни ташлаб, ошхонада 
ишладим. Ўша пайтлар бозорда 
бир кунда 200  минг сўм топган 
бўлсам, мен ўрнашган ошхона 
раҳбари уззукун югуртиргани 
етмагандай, атиги 15 минг сўм 
берарди, холос. Хизматчиларга 
тушлик ва кечликка берилади-
ган овқати салкам ювинди эди, 
десам ишонарсиз. Қўнимсиз-
лик ортиғи билан. Ахир бу жой-
да муқим ишлаш учун ўта оғир 
шароитга бардош бериш қийин 
эди. Яхши эслайман, ўша ошхо-
нада ёши улуғроқ бир опахон 
ишларди. Уйи ҳам йўқ, боласи 
ҳам. Қариб қолганди. Кўниш-
га мажбур. Баъзида тепасидан 
қор учқунлари тушадиган жой-
да идиш-товоқ юварди бечо-
ра...

Официантларнинг муома-

ласидан кўп нолиймиз. Меним-
ча, бу қўполликлар хизматчи-
нинг меҳнати ортидан етарлича 
рағбат ололмаётгани, раҳба-
ри эътиборсизлиги оқибатида 
юзага келяпти. Аксарияти зўрға 
рўзғор кечиради, кунликка ар-
зимаган чойчақа беришди. Боз 
устига, иш жойида муқим қо-
лишига кафолат йўқ. Ҳуқуқла-
ри ҳимояланмаган. Арзимаган 
бир айбни рўкач қилиб, осонги-
на ишдан ҳайдашади. Дардини 
суд га айтай деса, меҳнат шарт-
номаси тузилмаган, шартлар 
белгиланмаган. 

Яна бир гап. Хўрандалар 
ўйлайдики, “Таомдан ташқари 
хизмат нархи учун официантга 
10 фоиз устама ҳақ тўлаймиз, 
бир кунда нечталаб мижозга 
хизмат кўрсатишади, топиш-ту-
тиши жойида буларнинг!” деб. 
Аслида тескари. Ошхоналар 
раҳбарлари вилоятларда 30-40 
минг сўмгача, марказ жойлар-
да 50-100 минг сўмгача тўла-
шади. Бунинг ичида йўлкира ва 
бошқа зарур харажатлар ҳам 
бор. Қарийб ярми учиб кетади, 
дегани бу. 

Бошда айтганимдек, жуда 
жиддий мавзу кўтарилган. Эн-
ди ҳамма гап эътиборда, ма-
съуллар бу соҳадаги аянчли 
муаммоларга бирор жўялироқ 
ечим излармикан? 

Гулзамон АКБАР,
журналист

Мақолани ўқиб-уқиб қандай ху-
лоса чиқариш ҳар кимнинг фаҳми- 
фаросати, феълу аъмолига боғлиқ. 
Не тонгки, мақолани ўқиган “AGRO 
NEW DRIP” МЧЖ  раҳбари ҳафсала-
си баҳор капалагидай пир этиб учиб 
“мақола бўҳтон ва туҳматдан  ибо-
рат”лигига ишора қилиб, таҳририятга 
иддао хатини жўнатибди. Қуёш дунё-
га бир хил нур таратади. Ҳақиқат ҳам 

шундай: унга қанча лой чаплаганингиз 
билан шунча ёғдуланаверади. 14 на-
фар фермернинг арз-доди асосида 
ёзилган мақоладаги инкор этиб бўл-
майдиган далилларни яна бир карра 
таъкид этсак мақсадга мувофиқ бўла-
ди. Зеро,  ҳақиқатнинг кўзига тик қа-
рашни ҳам ўргансинлар. 

Биринчидан, томчилаб суғо-
риш ускуналари фермерларга 2020 
йилнинг август ойида етказиб берил-
ган. Бу хатда  иддао қилинганидек, 
“ўз вақтида” эмас.  Иккинчидан, ви-
лоят прокуратурасидан вакил ишти-
рок этган  туман прокуратурасида-
ги йиғилишда томонларнинг ўзаро 
келишиши,  ускуналарни  қайтариб 
олиш ёки ток ишларида  МЧЖ фер-
мерларга амалий ёрдам кўрсатиши 
лозимлиги ўртага ташланди. МЧЖ 
вакиллари ўйлаб кўриб бу ҳақда бир 
хулосага  келишларини билдиришди. 
Натижа бўлмагач, фермерлар МЧЖ 
раҳбари номига ускуналарни қайта-
риб олиш тўғрисида хат жўнатишди. 
Хатга жавоб бўлмади. Телефон қил-
сак, нариги тарафдан шундай жавоб 
келди: “Ускуналарни вилоят марка-
зига келтиринг, пулини бир ойдан 
кейин оласиз”. Бу энди мардликка 
кирмайди-да?! 14 нафар фермер 
омонатни 14 та машинага ортиб, 70 
км йўл босиб,  қанча сарф-харажат 
қилсин-у, пулини бир ойдан кейин 
олишга  кафолат борми? Бу  шартно-
манинг қайси бандига тўғри келади? 
Ҳолбуки, 2020 йилнинг 27 санасида 
имзоланган шартноманинг комисси-
онернинг ҳуқуқ ва мажбуриятлари 
қисмининг “а” бандида “Комитент 

кўрсатмаларига мувофиқ комитент 
учун энг манфаатли шартлар асоси-
да топшириқларни бажариш” комис-
сионерга юклатиб қўйилган.  Шарт-
номанинг форс-мажор ҳолатлари 
қисмининг 8.2 бандида эса “Форс 
мажор ҳолатлари  юзага келганда то-
монлар бир-бирларини беш иш куни-
да хабардор қилишлари лозим”лиги 
кўрга ҳассадек қилиб битиб қўйил-
ган. 

“Феруза Гуллиева” фермер хў-
жалиги раҳбари, туман кенгаши де-
путати Аминжон Гуллиев “Ток ишла-
ри қилиб қўйилган, мутахассислар 
ўз вақтида келиб ўрнатиб беришма-
ди. Қанча зарарга қолдик. 2021 йил 
ҳам ўтиб кетди. Ишга тушганда анча 
даромад қилардик. Яна  бир гап 2-3 
сотихли ҳовуз билан бу ускуналар 
орқали 15-20 гектар майдонни том-
чилаб суғоришга кўзим етмай ту-
рибди”, дейди биз билан суҳбатда. 
Шартноманинг томонларнинг жа-
вобгарлиги қисмининг 6.5 бандида 
“Шартноманинг биринчи иловасида 
кўрсатилган томчилаб суғориш ти-
зими характеристкалари мос келма-
ганда комитентга етказилган зарар 
комиссионер томонидан тўла қоплаб 
берилади” дейилган.

Ҳадемай баҳор  эшик қоқади. 
“AGRO NEW DRIP”чилар  ҳақ-ноҳақ-
ни  айрибошлашга тушгунча йўл та-
доригини кўришса бўларди. Ахир 
Тошкентдан Қоракўлгача бир қадам 
эмас.

Ҳасан АРАБОВ, 
журналист

Аслида Қоракўл тумани-
даги 14 та фермер хўжалиги 
билан МЧЖ   ўртасидаги   ко-
миссия   шартно ма сига   асо-
сан Туркияда ишлаб чиқа-
рилган   томчилаб   суғориш   
тизими   ускуналари белги-

ланган муддатларда  етказиб 
берилган.

Бироқ фермер хўжа-
ликлари дала майдонла-
рига электр таъминотини 
ўзлари олиб келиши, бу ха-
ражат уларнинг ўзлари то-

монидан амалга ошириши 
лозим бўлгани ҳолда бево-
сита фермер хўжаликла-
рининг айбли ҳаракатлари 
билан электр токи таъми-
ноти етказилмаган ва шу 
сабабли 2021 йилда улар-
нинг пахта майдонларига 
томчилаб суғориш тизими 
ускуналари ўрнатилмасдан 
қолган.

Қолаверса, тарафлар 
ўртасидаги шартномадан 
келиб чиқадиган низо-
лар иқтисодий судларда 
кўриб чиқилиши белги-
ланган. Шу кунга қадар 
низо юзасидан тарафлар 
судга мурожаат қилишма-
ган.

Бундан ташқари, фер-
мер хўжаликларининг муро-

жаатлари асосида Бухоро 
вилоят прокуратураси тек-
шириш ўтказиб, бирор-бир 
шахснинг ҳаракатларида 
жиноят таркиби бўлмага-
ни учун жиноят иши қўзға-
тиш рад қилиниб, келгусида 
мазкур масалада иқтисодий 
судга мурожаат килиш тар-
тиби тушунтирилган.

Туҳмат, яъни била ту-
риб ёлғон, бошқа бир шахс-
ни шарманда қилувчи уй-
дирмаларни тарқатганлик 
учун тегишли жавобгарлик 
мавжудлигини унутмаслик 
зарур”.

А. Н. ХОЛМУРАТОВ, 
“AGRO NEW DRIP” МЧЖ  

бош директори

ёхуд танти бўлсангиз, фермер даласида учрашамиз

Айни шундай эзгу мақсад-
лар рўёб топиши учун бир қатор 
ислоҳотлар босқичма-босқич 
амалга оширилмоқда. Суд ти-
зими демократлаштирилмоқда, 
фаолият шаффофлиги кучай-
тирилмоқда. Аҳоли билан му-
лоқотни кенгайтириш ва одил 
судловни таъминлашда жамо-
атчилик роли кучаймоқда. Ма-
салан, Олий суднинг расмий 
веб-сайтида барча суд қарор-
лари доимий равишда эълон 
қилиняпти. Судлар ўз қарор-
ларининг мазмун-моҳиятини 
суд процесси иштирокчилари-
га тушунтириб, суд раислари 

ҳар чоракда оммавий ахборот 
воситалари билан брифинг ўт-
казмоқда. 

Ўз навбатида, фуқаролар 
ва тадбиркорлик субъектлари-
нинг бузилган ҳуқуқларини ҳи-
моя қилишда судларнинг, ай-
ниқса, маъмурий судларнинг 
ролини кучайтириш, уларни 
фуқаро ва тадбиркорларнинг 
ҳақиқий ҳимоячисига айланти-
риш зарурдир. Маъмурий суд-
ларга бўлган ишончни янада 
ошириш эса ўз-ўзидан давлат 
органлари томонидан суд қа-
рорлари ижро этилиши усти-
дан назоратнинг таъсирчан ме-
ханизмларини жорий этишни 
талаб этади.

Бу борада Президен-

тимиз 2022 йил 29 январда 
“Давлат органлари билан му-
носабатларда фуқаролар ва 
тадбиркорлик субъектлари 
ҳуқуқларининг самарали ҳи-
моя этилишини таъминлаш 
ҳамда аҳолининг судларга 
бўлган ишончини янада оши-
риш чора-тадбирлари тўғри-
сида”ги қарорни имзолагани 
айни муддао бўлди.  Қарор, 
шунинг дек, маъмурий суд 
ишларини юритишни халқаро 
стандартлардан келиб чиққан 
ҳолда такомиллаштиришни 
ҳам назарда тутади. Зеро, 
Маъмурий судларнинг бирин-

чи нав батдаги вазифаси фуқа-
ролар ва тадбиркорлик субъ-
ектларининг давлат органлари 
билан муносабатларида қонун 
устуворлигини таъминлаш би-
лан бир қаторда улар ҳуқуқла-
ри ва қонуний манфаатларини 
самарали ҳимоя қилиш ҳисоб-
ланади. 

Ҳужжатга кўра, давлат 
органлари қарорлари усти-
дан берилган шикоятларни 
кўриб чиқишда маъмурий 
судларнинг ролини кучайти-
риш мақсадида қуйидаги тар-
тиблар жорий этилади:

• маъмурий судларга да-
лилларни йиғиш мажбурияти 
юкланади, ҳуқуқи бузилганлар-
га эса далилларни йиғишда 

фақат ўз имкониятидан фойда-
ланиш шароити яратилади;

• давлат органлари қа-
рорлари натижасида етказил-
ган зарарни ундириш талабини 
ҳам маъмурий судга билдириш 
ҳуқуқи берилади;

• маъмурий судларнинг 
ҳал қилув қарорлари дав-
лат органлари томонидан 
ижро қилинмаганда, улар-
нинг мансабдор шахсларига 
нисбатан суд жарималари 
қўлланади.

Бундан ташқари, энди-
ликда аризаларни судга таал-
луқли бўлмагани сабабли рад 
этиш ёки иш юритишни туга-
тиш тақиқланади. Аризалар 
судга тааллуқли бўлмаганда 

уларни кўриб чиқиш ваколат-
ли судга ўтказилади. Шунинг-
дек, қарорда бир суд иши до-
ирасида баъзилари маъмурий 
судга, бош қалари эса фуқаро-
лик судга тааллуқли бўлганда 
уларни бирлаштириш тақиқла-
ниши белгиланди.

Хулоса қилиб айтганда, бу-
ларнинг барчаси “Ҳамма нар-
са инсон учун”, “Инсон қадри 
азиз” тамойилларининг ама-
лий натижасига эришиш, қола-
верса, судлар фуқароларнинг 
чинакам ҳимоячиси бўлишини 
таъминлашдир. 

 
Шербек ИНОМЖОНОВ,

Тошкент туманлараро
маъмурий судининг судьяси

АРИЗАЛАРни судга 
тааллуқли бўлмагани 
учун рад этиш энди

ТАҚИҚЛАНАДИ

***
Мен туғилмасимдан олдин бу 

дунёнинг расвоси чиқиб бўлган 
экан. Менинг сираям айбим йўқ.

***
Мен одамларнинг бахшиси, 

бахшиларнинг яхшиси устоз Фозил 
Йўлдош билан деярли ҳамқиш лоқ 
эдим. “Деярли” дейишимга сабаб 
қишлоқларимиз ёнма-ён, жуда яқин 
эди. Айни қиш. Фозил ота “Кўмир, 
ўтин-чўпдан қийналиб қолдим, уй-
имдан чакка томяпти, ҳеч ким хабар 
олмайди”, деб Ёзувчилар уюшма-
сига, Олий Советга, Марказқўмга 
устма-уст шикоятлар ёзаверибди. 
Ўша пайтдаги Олий Совет раиси 
Шароф Рашидов янги йилни кутиб 
олиш учун Самарқанд га боради. 
Қайтишда “Оқсоқолдан бир хабар 
олиб кетайлик”, деб Фозил отанинг 
уйига кириб ўтади. Бахшининг хона-
донида ҳурматли меҳмон шарафига 
қўй сўйилиб, катта зиёфат берила-
ди. Қишлоқнинг бообрў одамлари 
қаторида бизнинг отамиз ҳам айти-
лади (отамиз ўша пайтлар “Қорамў-
йин” қиш лоқ советида котиб бўлиб 
ишлаганлар). Аллоҳнинг қудрати 
билан ўша кечаси қалин қор ёғиб, 
уй эшиклари очилмай қолган, ма-
шинани кўмиб юборган (отамиз-
нинг айтиш ларича, “от юролмас қор 
босган”). Меҳмонлар яна бир кеча 
қолишга мажбур бўлишади. Вақт 
ярим кечадан оққанда қўшнилардан 
бири деразани чертиб:

– Бошбек ака, ўғилли бўлдин-
гиз! – деган хабар олиб келади.

– Нима исм қўясиз, Бошбек-
бой? – дейди Фозил ота.

– Ўзларингиз бир нима дей-
сизлар-да… – дейди отамиз бош-

ларини эгганча.
– Бўлмаса, ҳурматли меҳмо-

нимиз шарафига “Шароф” деб 
қўясиз-да! – дейди бахши ота ва 
савол назари билан Шароф отага 
қарайди.

Шароф ота мийиғида кулиб 
ўтираркан, эътироз билдирмабди.

Буни “сукут – ризолик ало-
мати” деб тушунган отамиз эрта-
си куни янги туғилган меҳмонга 
“Шароф Бошбеков” деган ҳужжат 
олиб келади.

Ана ўша “от юролмас қор 
босган” кечада туғилган чақалоқ 
камина бўлади. Ўшанда 1951 йил-
нинг 4 январь санаси эди...

***
Менинг мучалим йўлбарс. Тор 

сўқмоқда кучукми, мушук билан 
тўқнаш келиб қолсам, “Шу билан 
тенг бўлиб юраманми?” деб йўл 
бераман. Буни баъзилар “Итдан 
қўрқди” деб тушунишади.

***
Онамиз биздан ширинликни 

беркитмай қўйган пайтдан бошлаб 
болалик деб аталмиш беташвиш 
давр тугайди.

***
Аёлим тошкентлик. Қишлоққа 

борсак, сумалакнинг устидан 
чиқиб қолдик. Баҳорий маросим-
ларга доимгидай раҳматли катта 
энам бош-қош.

Бир пайт қозон кавлашдан чар-
чаган “тошкентлик келин” тонг отай 
деб қолганда уйга кириб келди:

– Энам сўкинвоттила... – деб 
эълон қилди остонаданоқ.

– Йўғ-э? – деганимча ташқари-
га чиқдим.

Қарасам, катта энам кута-кута 
чарчаб мудраб ўтирган чеварасига 
меҳрибонлик қиляпти:

– Ҳозир очаман, сумалакдан 

жэ (сумалакдан е), ҳеч бўмаса 
озғана жалаб (ялаб) кўр, кейин жо-
тасан (ётасан). 

Ҳали-ҳали энамнинг “сўкиш”-
ларини соғинаман...

***
Топишмоқ. Отамизнинг мак-

таб винеткасида биттагина аёл 
муаллим бор экан, қолгани эр-
как. Менинг 8-синфда тушган ви-
неткамда 12 та муаллимдан 5 та-
си аёл, 7 таси эркак. Қизимнинг 
винеткасида 3 тагина эркак, қол-
гани аёл муаллимлар. Неварам-
нинг винеткасида ҳаммаси аёл, 
бирорта эркак зоти йўқ. Бу нима-
дан далолат?

***
Илгари ёшлигимга бориб, агар 

мен ҳеч кимга ёмонлик қилмасам, 
душманим ҳам бўлмайди, деб ўй-
лар эканман. Кейинчалик тушуниб 
етдимки, бировга ёмонлик қилма-
санг ҳам, бу дунёда яшаётганинг, 
ишлаётганинг ўзи кимларгадир 
“халақит бериб” қолар экан...

***
Душманингга бахт тила, токи у 

ўз бахтига ўралашиб, сенга ёмон-
лик қилишга на вақт топа олсин, на 
хоҳиш.

***
Бу дунёда бахтли одам йўқ, 

ўзини бахтли қилиб кўрсатадиган-
лар бор.

***
Бировга пул берсангиз, қарзга 

эмас, эсдаликка деб беринг – тинч 
ухлайсиз!

***
Сизни кимдир тўсатдан ёқтир-

май қолса, билингки, бир пайтлар 
сиз унга яхшилик қилгансиз...

***
Биз бировларнинг камчилиги-

ни кўришга устамиз, лекин ўзимиз-
нинг хатоларимизни пайқамаймиз.

***
Виждон нима? Инсоннинг ичи-

да виждон деган орган йўқ. Юрак 
бор, талоқ бор. Лекин виждон 
оғриса, азоб берса, одамнинг ҳа-
ёти зулматга айланади.

***
Ҳозир, назаримда, кўпчилик 

ўз йўлига тушгани йўқ: этикдўз ар-
тист бўп юрибди, ўқитувчиликни 
қойиллатадиган одам ўртамиёна 
актёр… Инчунин, ҳамма ўз касби-
ни алмаштиргандек. Ҳаётда ҳамма 
ўз ўрнини топиши керак.

***
Мен болалигимда учувчи бў-

лишни орзу қилардим. Ҳаёт – ҳаёт 
экан. Турфа сўқмоқларни босиб 
ўтдим. Ўз ўрнимни топгунимча кўп 
тентирадим. Ашулачилик қилдим, 
балетда роллар ўйнадим, кинода 
судралиб юрдим. Кўп тентираб, 
охири ёзувчиликда тўхтадим.

***
Мен кўпинча ҳажвий асарлар, 

кинокомедиялар ва юмористик 
пьесалар ёзаман. Аслида йиғлаб 
юбормаслик учун куламан.

***
Узоқ вақт давомида ҳамма 

мавзулар тақиқланди. Фақат қай-
нона-келин, наркомания, одам 
савдоси мавзулари мумкин эди. 
Сюжетлар, мусиқалар оригинал-
лигини йўқотди. Театрми, адабиёт-
ми, газетами, ҳаммаси дидни ўсти-
ришга хизмат қилиши керак. 

***
Ёзувчи учун ҳеч ким билмай-

диган, мутлақо янги гап айтишдан 
кўра ҳамма биладиган, лекин ҳеч 
ким айта олмайдиган гап айтиши 
муҳимроқдир.

***
Ўқимишли одам ўқимаган-

лардан яхши яшаса, халқ машина 
совға қилишмаса ҳам, китоб ўқий-
веради.

***
ҚАРҒИШ. В.И. Ленин номи-

даги Халқлар дўстлиги саройида 
Ўзбекистон қишлоқ хўжалиги хо-
димларининг қурултойи бўляпти. 
Президиумда Московдан келган 
КПСС МКнинг қишлоқ хўжалиги 
бўйича котиби, Шароф Рашидов 
ва ҳукумат аъзолари ўтиришибди. 
Бир пайт илғор сут соғувчи опага 
сўз беришди. Опа минбарга чиқиб, 
“Ассалому алайкум...” дейиши би-
лан тўрт ярим минг кишилик зал 
жимиб қолди. Шунақа сукунат чўк-
дики, пашша учса эшитилади. Сўнг 
бирдан гўё бомба портлагандай 
норозилик ҳайқириқлари, полни 
тепишлар, ҳуштаклар овозидан 
зал ларзага келди. Ҳалиги опа, ни-
маям бўлиб, ўзбек тилида гапириб 
қўйди-да! У пайтларда бу мутлақо 
мумкин эмас эди. Ҳатто ЎЗБЕК 
тилида ёзадиган, ЎЗБЕК ёзувчи-
ларининг тўртта одам қатнашади-
ган йиғилишлари ҳам бегона тил-

да олиб борилар эди. Бояги сут 
соғувчи опа Рашидов томон қа-
ради. У эса ерга қаради. Шу пайт 
Шароф отанинг хаёлидан нималар 
ўтди, буни унинг ўзи-ю, ёлғиз Худо 
билади. Опа Шароф отадан уми-
дини узиб, йиғлаганича минбардан 
тушиб кетди.

Эртаси куни шу кўрсатув так-
роран намойиш қилинди – аммо 
унда бу саҳна қирқиб ташланган 
эди... 

Мен бир нарсага ҳайрон 
бўламан: залдаги ҳуштак чалиб, 
полни тепкилаганлар ўзимиз-
нинг қоракўзлар – деҳқон, чорва-
дор, миришкорлар. Ўлсин агар, 
уларнинг бирортаси рус тилида  
“твая-мая” қилиб бўлсаям уч баҳо-
га ҳам гапира олишса! Бир ғаза-
бим қўзийди, бир раҳмим келади. 
Бугун “Ўзбек тили ҳақида”ги қо-
нуннинг янги таҳрирдаги лойиҳа-
сини қабул қилмаганлар ўшалар-
нинг фарзандлари бўлса, не ажаб! 
Ё минбардан йиғлаб тушиб кетаёт-
ган опахонимиз “Болангдан қайт-
син” деб қарғаганмикан?..

***
Шоир эмасман.
Лекин ҳаётда шундай палла-

лар бўларканки, шоир бўлмаслик-
нинг иложи йўқ. Агар кулмасан-
гиз, битта машқимни сизларга ҳам 
илинаман:

Майли, ёғдир яна неки азоб-
ларинг бор,

Ғаним бўлсин, майли, қанча 
каззобларинг бор.

Таним нимта қилсин, не-не 
қассобларинг бор,

Йиғламайман, не қилсанг қил, 
эй олчоқ дунё!

Севсам кимни, оҳ-воҳларсиз 
кулиб суяман,

Хиёнатга кўзёш тўкмам, кулиб 
куяман.

Армонларнинг юки эзса, кулиб 
ўламан,

Йиғламайман, не қилсанг қил, 
эй олчоқ дунё!

***
Катта лавозимда ишлайдиган 

бир дўстим унда-да юқори мансаб-
га минди. Табриклагани бордим.

– Ў-ў, кабинетлар жа-а ваҳи-
ма-ю! – дедим чин дилдан қувониб 
ва орқадаги эшикни очиб сўрадим: 
– Ўқтин-ўқтин кириб, дам оладиган 
хона-да, а?

– Йўқ, ўқтин-ўқтин кириб, 
йиғлаб турадиган хона...

Иймони бут раҳбарлар ҳам бор.

***
Виждон кўричакдай гап: ҳеч 

иш қилмайди-ю, оғриғи оламни 
бузади.

***
Сичқоннинг фалсафаси:
Одам боласидай аҳмоқ мав-

жудот бўлмас экан. Ноннинг оғзим 
теккан жойини олиб ташлаб, кетим 
теккан жойини бемалол еяверади.

***
Каллада ғимирлаётган фикр-

лар туркумидан:
– Бизга қийин, – дебди ёзувчи 

уҳ тортиб. – Бор-йўғи 32 та ҳарф-
дан романлар, қиссалар ёзамиз...

– Сизларга маза экан, – дебди 
композитор. – Бизда атиги 7 тагина 
нота бор. Ана шу 7 та нотадан орато-
риялар, кантата, опералар ёзамиз.

– Ўлмаган бизнинг жонимиз, – 
дебди доирачи. – Бизда аттиги ик-
кита нота бор – бум-бак! Икки-уч 
соатлик концертларни, тонготар 
тўйларни индамай ўтказаверамиз!

***
Букрини... “Facebook” тузат-

мас экан...

***
“Гуанжо” xитой тиббиёт мар-

казининг рекламасини бир кунда 
турли каналларда 70 мартадан 120 
мартабагача кўравериб-кўраве-
риб, асаблар бутунлай тугаб, қон 
босимим фалакка чиқиб кетди, 
қўлим қалтирайдиган бўлиб қол-
ди. Ўзингиз ўйланг, мен кўрмоқ-
чи бўлган кино, спектакль, кўр-
сатувларни кўролмасам, унинг 
ўрнига бир ёқимтойгина қизнинг 
“Эркаклик кучингизни тикланг ва 
аёлингизни хурсанд қилинг”, де-
ган “насиҳат”ини эшитиб ўтирсам! 
Теледастурлар – йўлига, аслида 
ит эгасини танимайди. Дардимга 
ҳеч қанақа лактавита, ҳеч қанақа 
ламиналайфлару седана ёғлари 
фойда қилмади. 

Ўзимизнинг поликлиникага 
чиқдим. Врач рецепт ёзиб берди. У 
ерда мана шу сўзлар ёзилган экан: 
“Ўзбекистон телевидениесини 
икки ой кўрмай туринг, отдай бўп 
кетасиз”. Айтганини қилган эдим, 
ёшим 70 дан ошган бўлса ҳам, 
ўзимни 25 ёшли йигитдай сезяп-
ман. Соғлом бўлай десангиз, сиз 
ҳам мендан ўрнак олинг!

***
Ўзбек сериалларида тўкилган 

кўз ёшлари билан бемалол Оролни 
тўлдириш мумкин.

***
Унда ёш эдим... Ёзган пьеса-

ларимда агар шарти кетиб парти 
қолган, тўкилиб кетай-тўкилиб ке-
тай деб турган, қариб-қартайиб, 
эртага ўладиган чол образи бўлса, 
“Иштирок этувчилар” деган жойи-
га “60 ёшда” деб кўрсатар эдим. 
Бўлди, гўё эртадан бошлаб ҳаёт 
қуёши сўнадигандай.

Мана, 70 ёшгаям кирдик...  
60 дан кейин ҳам ҳаёт бор экан...

Фаррух ЖАББОРОВ
тайёрлади.

АРМОНЛАРНИНГ ЮКИ ЭЗСА, 
КУЛИБ ЎЛАМАН...

ҲАЁТ ҲАҚИҚАТЛАРИ

Шароф Бошбеков:




